
Mozzjoni għal riżoluzzjoni tal-Parlament Ewropew dwar il-kristjanofobija u l-protezzjoni ta’ bini kulturali Kristjan fl-Ewropa
Il-Parlament Ewropew,
–
wara li kkunsidra r-Riżoluzzjoni 2036 tad-29 ta' Jannar 2015 tal-Assemblea Parlamentari tal-Kunsill tal-Ewropa bit-titolu "Nindirizzaw l-intolleranza u d-diskriminazzjoni fl-Ewropa b’fokus speċjali fuq l-Insara", 
–
wara li kkunsidra l-Artikolu 133 tar-Regoli ta' Proċedura tiegħu,

A.
billi fl-2015, l-atti ta' kristjanofobija u l-qerda ta’ bini Kristjan żdiedu b’mod perikoluż fl-Ewropa u fid-dinja; 

B.
billi, skont ċerti studji mwettqa fi 30 pajjiż Ewropew, kważi 600 każ ta’ intolleranza jew ta’ diskriminazzjoni ġew identifikati kontra l-Kristjani fl-Ewropa;

C.
billi fi Franza, l-atti ta’ vandaliżmu kontra siti reliġjużi żdiedu minn 153 sit degradat fl-2008 għal 494 fl-2013, u li 84 % minnhom kienu jikkonċernaw is-siti Kristjani;
1.
Jistieden lill-Kummissjoni timplimenta l-mezzi kollha li għandha għad-dispożizzjoni tagħha biex tiġġieled kontra l-kristjanofobija u d-degradazzjoni ta’ bini kulturali Kristjan;
2.
Iħeġġeġ lill-Kummissjoni, l-Istati Membri u l-awtoritajiet lokali biex japprofondixxu s-sħubiji u l-fora ta’ skambju għall-ġlieda kontra l-profanazzjoni bejniethom u r-rappreżentanti ta' reliġjonijiet, tas-servizzi tal-infurzar tal-liġi u tal-ġustizzja.

